
Diolch am y cyfle i gyfrannu’n ddiweddar at waith craffu’r Pwyllgor Cyllid ar amcangyfrif o gostau
Bil Senedd Cymru (Aelodau ac Etholiadau).

Yn dilyn ein hymddangosiad gerbron eich Pwyllgor ar 11 Hydref, rwy'n ysgrifennu atoch er mwyn
rhoi rhagor o wybodaeth i chi a fydd yn ategu'r atebion a roddwyd gennym yn ystod y cyfarfod.
Mae'r wybodaeth dan sylw wedi'i nodi yn yr atodiad.

Mae'r Comisiwn bob amser yn ceisio gweithredu mewn ffordd agored, dryloyw a chlir. Felly, os oes
unrhyw beth arall y gallwn ei roi ichi i gynorthwyo trafodaethau'r Pwyllgor, mae croeso ichi roi

gwybod imi.

Nodyn atodol i'r Pwyllgor Cyllid - Diwygio'r Senedd ar broses y Gyllideb

Pam na wnaeth y Comisiwn fodelu'r costau presennol yn y meysydd hyn i gynhyrchu
ystod o amcangyfrifon ar gyfer treuliau teithio a llety yr Aelodau.

Paratowyd costau ar bob llinell gyllidebol yn seiliedig ar y ddau senario gwahanol o newid
lleiaf' neu ‘fwyaf’, fel y nodir yn Atodiad 5 y Memorandwm Esboniadol i'r Bil.

Mae'r prif wahaniaethau rhwng y ddau senario wedi'u nodi mewn perthynas a'r canlynol:
e nifer y Deiliaid Swyddi a grwpiau plaid a ragdybiwyd yn y costau;
e ycynnydd yn nifer y Pwyllgorau a ragdybiwyd;
e rhagdybiaethau gwahanol ynghylch gweithgarwch busnes — cyfarfodydd llawn ac
wythnosau eistedd ychwanegol.

Roedd yr amcangyfrifon cost yn ymwneud a chostau Aelodau yn seiliedig ar
ddarpariaethau Penderfyniad 2022-23.

Caiff Aelodau hawlio ad-daliad o gostau sy'n ymwneud a theithio ar fusnes y Senedd
(teithio, cynhaliaeth a llety), a hynny’'n unol a'r Penderfyniad ar Gyflogau a Lwfansau'r
Aelodau. Mae'r rhain yn talu costau teithio o fewn Cymru a'r DU a theithio rhyngwladol.

Mae costau teithio yn amrywio yn 6l dewis personol yr Aelodau ar gyfer cyflawni eu
swyddogaethau. Heb ddealltwriaeth fanwl o sut y gall Aelodau’r Seithfed Senedd drefnu eu
gwaith etholaethol mewn etholaeth aml-aelod, a heb achub y blaen ar benderfyniadau
sydd eto i'w gwneud, nid oedd modd gwneud dadansoddiad manwl o gostau yn
amcangyfrif nifer y nosweithiau i ffwrdd, nifer yr ymweliadau, hyd ymweliadau, dull teithio,
ac o ble i ble ac ati. Felly gwnaed rhagdybiaeth resymol y byddai'r patrwm yn debyg i'r un
presennol.

Mewn unrhyw flwyddyn benodol, caiff y gyllideb gyfredol ei phennu ar sail data hawliadau
hanesyddol. Yr arfer cyllidebol gorau yw allosod yn seiliedig ar wybodaeth hysbys (y
gyllideb gyfredol) fesul amrywiad (nifer yr Aelodau newydd) a chyfrifo'r amcangyfrifon cost
yn seiliedig ar gost gyfartalog fesul person. Drwy gyfartaleddu, fe wnaeth swyddogion gael
gwared ar yr effaith cost uchaf ac isaf i lunio amcangyfrif cost resymol fesul Aelod.

Ni fyddai unrhyw ystod o opsiynau amcangyfrifedig (senarios newid mwyaf neu leiaf) wedi
darparu amcangyfrif cost mwy cywir at y diben hwn gan y byddent wedi cyflwyno
rhagdybiaethau pellach ac ansicrwydd yn y cyfrifiad ei hun.

Mewn perthynas a chostau llety, y rhagdybiaeth greiddiol i'r amcangyfrifon cost hyn yw
bod yr ardaloedd mewnol, allanol a chanolradd yn aros fel y maent ym Mhenderfyniad
2022-23.

Mae'r Penderfyniad yn darparu y gall rhai Aelodau gael ad-daliad am gostau sy'n
ymwneud a llety preswyl neu aros dros nos yn ardal Caerdydd, a hynny mewn cysylltiad a
chyflawni eu dyletswyddau fel Aelod o'r Senedd. Mae'r symiau y gallent eu hawlio yn
dibynnu ar ble mae eu prif gartref yng Nghymru. Yn seiliedig ar Benderfyniad 2022-23, gall
y rheini sydd yn ardaloedd allanol Cymru (Canolbarth a Gorllewin Cymru a Gogledd Cymru)
gael ad-daliad am y gost o rentu eiddo wedi'i ddodrefnu hyd at £10,260 o gostau rhentu, a
chostau domestig cysylltiedig eraill. Gall y rheini yn yr "ardal ganolradd” (etholaethau Gwyr,
Castell-nedd, Dwyrain Abertawe a Gorllewin Abertawe) ofyn am ad-daliad o £7,220. Ni all y
rheini yn yr "ardal fewnol” (pob etholaeth arall, gan gynnwys Dwyrain De Cymru a Chanol
De Cymru, a rhannau o Orllewin De Cymru) hawlio unrhyw gostau gwesty yng
Nghaerdydd, ac eithrio mewn amgylchiadau eithriadol.

Adeg paratoi'r amcangyfrifon, nid oedd yr etholaethau sydd i ddod yn hysbys. Gwnaed
rhagdybiaeth resymol y byddai cynnydd o 15 Aelod yn byw yn yr ardal allanol, cynnydd o
bum Aelod yn yr ardal ganolradd llai o faint, a chynnydd o 16 Aelod yn byw yn yr ardal
fewnol.

Roedd y costau a ddarparwyd i Lywodraeth Cymru yn seiliedig ar y rhagdybiaethau hyn.
Nodwn fod y Memorandwm Esboniadol yn cyflwyno'r costau hyn fel ar fodel gwahanol o
gyfartaledd o 36 o gostau ardal ganolradd o £7,400.

Yr un swm o oddeutu £266,000 yw'r canlyniad. Ni fyddai unrhyw ystod o senarios newid
mwyaf neu leiaf wedi darparu amcangyfrif cost mwy cywir at y diben hwn. Rydym felly yn
parhau i fod yn sicr mai'r rhain yw'r amcangyfrifon gorau rhesymol o'r costau penodol hyn.
Yn yr un modd a chyfrifo'r amcangyfrifon costau teithio, ni archwiliwyd opsiynau pellach ar
yr un sail bod mwy o ragdybiaethau yn cyflwyno mwy o ansicrwydd wrth gyfrifo'r costau,
heb ddarparu budd materol ychwanegol.




